ޔައުމިއްޔާ

މިނިވަން މުއައްސަސާތަކާ ބެހޭ ކޮމިޓީގެ 14 ވަނަ ބައްދަލުވުން. (03.08.2010)

ރިޔާސަތުން ވާހަކަދެއްކެވުން:
މިނިވަން މުއައްސަސާތަކާ ބެހޭ ކޮމިތީ މިއަދު މި ބޭއްވެނީ ސިވިލް ސަރވިސްގެ ކޮމިޝަނަށް މެންބަރުން ޢައްޔަންކުރުމަށްޓަކައި މި ބޭއްވޭ ބައްދަލުވުމެއް މި ބައްދަލުވުމަކީ. އެހެންވީމާ، އަޅުގަނޑުމެން އެންމެ ފުރަތަމަ މިއަށް ގޮތެއް ނިންމާލަން އެބަޖެހޭ. (ވަގުތުކޮޅަކަށްފަހު) އާދެ، މިހާރު ނަޝީދު މި ހުށަހެޅުއްވި ހުށަހެޅުއްވުމަކީ ޕްރޮފެޝަނަލް ލެވަލެއްގައި އަޅުގަނޑުމެން މަސައްކަތް ކުރަންވީއޭ، އެ ބޭފުޅުންގެ ޝަރުތު ހަމަވޭތޯ 15 އަށް ބަލާފައި، ދެން އަޅުގަނޑުމެން އެ އިންޓަވިއު ވެސް ކޮށްފައި، އަޅުގަނޑުމެން ކޮމިޓީ އަށް ފެންނަ ފަސް ނަމެކޭ މަޖިލީހަށް ފޮނުވާނީ. މި 26 މީހުންގެ ތެރެއިން ކޮމިޓީއިން ޝޯޓު ލިސްޓު ކުރާނީއޭ 15. އެ 15 މީހުންނާ އިންޓަވިއުކުރާނީ. އިންޓަވިއުކޮށްފައި، އޭގެން އެންމެ ރަނގަޅުކަމަށް ފެންނަ. ދެން އެ ޕޮލިޓިކަލް ޑިސިޝަންތަކާ އެއްކޮށްނޭ މަޖިލީހަށް ވެސް ފޮނުވާނީ. އާދެ، 5 މީހެއްގެ ނަން. އެގޮތަށް އެއްވެސް މެންބަރެއްގެ ޚިޔާލު ތަފާތުތޯ. (ވަގުތުކޮޅަކަށްފަހު) އިލިޔާސް.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

މިހާރު މި ހުށަހަޅުއްވާފައި ތިބި ބޭފުޅުންގެ މަޢުލޫމާތު ސާފްކުރަންޖެހޭނެ ކަންނޭނގެ އަޅުގަނޑަށް ހީވަނީ އެކި ވުޒާރާތަކުން. ޕޮލިސް ސަރވިސް އިންނާއި ކޯޓުތަކުންނާ އެކީ. އެ ކަންތައްތައް މިއަދުން މިއަދަށް އަޅުގަނޑަށް ފެނޭ އިދާރާއާ ހަވާލުކޮށްލަން. އޭރުން މި ކޮޅުން އެކަންތައް ކުރިއަށް ގެންދަވާނެ. ދެން އެ މަޢުލޫމާތު ލިބުނުހާ އަވަހަކަށް އަޅުގަނޑުމެންނަށް ކޮމިޓީ އިން ނިންމޭނެ ޑިސްކޮލިފައި ވާ ބޭފުޅުން އުޅެންޏާ. އެ ކަންތައް ކުރެވޭނެ ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، ވީހާވެސް އަވަހަކަށް އެ ކަންތައް ކުރިއަށް ގެންދެވުން އަޅުގަނޑަށް ފެނޭ. ދެން ނަޝީދު އެ ހުށަހެޅުއްވި ގޮތަށް ކުރިއަށް ގެންދަން އަޅުގަނޑު ތާއީދުކުރަން.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އާދެ، އެހެންވީމާ، ސަބް ކޮމިޓީ އިން މި މަސައްކަތް ކުރަން. ކްރައިޓީރިއާ ހަމަވޭތއާ މި ހުރިހާ ކަމެއް ކުރަން ހަވާލުކުރެވުނު ތިން ބޭފުޅުންނަކީ ދިއްދޫ ދާއިރާގެ މެންބަރު އަޙްމަދު ސަމީރު، ކަނޑިތީމު ދާއިރާގެ މެންބަރު މުޙައްމަދު ޙުސައިން، އަދި ފޮނަދޫ ދައިރާގެ މެންބަރު ޢަބްދުލްރަޙީމް ޢަބްދުﷲ، (ވަގުތުކޮޅަކަށްފަހު) އާދެ، އެހެންވީމާ، މި ސަބް ކޮމިޓީ އަށް އެހެންވީމަ، އަޅުގަނޑު މި ދެނީ މާދަމާ ބުދަ ދެއްތޯ. ބުރާސްފަތި ދުވަހު ކޮމިޓީ ބޭއްވޭ ވަރަށް މަސައްކަތް ނިންމާލެވޭނެތޯ. (ވަގުތުކޮޅަކަށްފަހު) އާދެ، އެހެންވީމާ، އަޅުގަނޑު ކޮމިޓީގެ ބައްދަލުވުން މިއަދު މި ނިންމާލަނީ. އެހެންވީމާ، ސަބް ކޮމިޓީގެ (ވަގުތުކޮޅަކަށްފަހު) އެހެންވީމާ، އަޅުގަނޑު ކޮމިޓީގެ ބައްދަލުވުން މި ނިންމާލަނީ. އެހެންވީމާ، މި ސަބް ކޮމިޓީން މަސައްކަތް ބުރާސްފަތި ދުވަހު އަޅުގަނޑުމެންނަށް ގެނެސްދޭނެ. ފަނޑިޔާރުންގެ ބިލު ވެސް ނިންމަންޖެހޭ ދުވަސް މިއަދަކީ. އާދެ، ވައްސަލާމް ޢަލައިކުމް. 

